
ՊԱՇՏՈՆԻ ԱՆՁՆԱԳԻՐ 

Ֆակուլտետի դեկան 

 

 

 

1. Ընդհանուր դրույթներ 

1.1 Հյուսիսային համալսարանի (այսուհետ՝ Համալսարան) ֆակուլտետի դեկանը (այսուհետ՝ 

Ֆակուլտետի դեկան) իր իրավասությունների շրջանակում կազմակերպում է ֆակուլտետի կրթական 

և գիտական գործունեությունը: 

1.2 Ֆակուլտետի դեկանը ընտրվում է համալսարանի ներքին իրավական ակտերով սահմանված 

կարգով, գիտական խորհրդի կողմից 3 տարի ժամկետով: 

1.3 Ֆակուլտետի դեկանը պաշտոնին նշանակվում է ռեկտորի հրամանով՝ քվեարկության արդյունքների 

հիման վրա: 

1.4 Ֆակուլտետի դեկանի բացակայության դեպքում նրան փոխարինում է ֆակուլտետի դեկանի 

տեղակալը: 

 

2. Պաշտոնին ներկայացվող պահանջներ 

Ֆակուլտետի դեկանը պետք է՝ 

2.1 ունենա բարձրագույն կրթություն (առնվազն մագիստրոսի (դիպլոմավորված մասնագետի) 

աստիճան), կառավարման համակարգում առնվազն 3 տարվա աշխատանքային փորձ, 

2.2 իմանա ՀՀ Սահմանադրությունը, կրթության ոլորտին վերաբերող ՀՀ նորմատիվ իրավական ակտերը, 

Համալսարանի, ֆակուլտետի կանոնադրությունները, կարգերը, ներքին կարգապահական 

կանոնները և այլ իրավական ակտերը,  

2.3 կարողանա բանավոր և գրավոր հաղորդակցվել անգլերեն, ռուսերեն1 և հայերեն լեզուներով, 

2.4 կարողանա բանակցություններ և զրույցներ վարել աշխատողների, ստորաբաժանումների 

ղեկավարների հետ, 

2.5 տիրապետի համակարգչով և այլ ժամանակակից տեխնիկական միջոցներով աշխատելու 

հմտություններին: 

3. Պարտականություններ 

Ֆակուլտետի դեկանը՝ 

3.1. ղեկավարում է ֆակուլտետի կրթական և գիտական գործունեությունը, 

3.2. ղեկավարում է Համալսարանի ֆակուլտետի խորհրդի աշխատանքները, 

3.3. ապահովում է ֆակուլտետի գործունեության հետ կապված Համալսարանի գիտական խորհրդի և 

ֆակուլտետի խորհրդի որոշումների կատարումը, 

3.4. ռեկտորի հաստատմանն է ներկայացնում ֆակուլտետի խորհրդի կազմը, 

                                                           
1Լեզուների իմացության համաեվրոպական համակարգի  B2  մակարդակին համապատասխան 



3.5. սահմանված կարգով համալսարանի ռեկտորին ներկայացնում է առաջարկություն ուսանողներին 

հեռացնելու և(կամ) նրանց ուսանողական իրավունքները վերականգնելու վերաբերյալ, 

3.6. ռեկտորին զեկուցագիր է ներկայացնում ուսանողներին կուրսից կուրս փոխադրելու մասին, 

3.7. մինչև կիսամյակի սկսվելը կազմում է բակալավրիատի և մագիստրատուրայի՝ առկա և հեռակա 

ուսուցման դասացուցակները` ուսումնական պլաններին համապատասխան, 

3.8. ուսումնական տարվա ընթացքում իրականացնում է դասալսումներ՝ փորձի փոխանակման, 

դասավանդման պրոցեսի մոնիտորինգի նպատակով: 

3.9. վերահսկում է քննությունների և ստուգարքների անցկացման գործընթացը, 

3.10. աշխատանք է տանում ֆակուլտետը համապատասխան պրոֆեսորադասախոսական կադրերով 

որակական կազմի բարելավման, դասախոսների կողմից իրենց ծառայողական 

պարտականությունների կատարման ապահովման ուղղությամբ, 

3.11. ուսումնական տարվա ընթացքում յուրաքանչյուր ամսվա վերջում հաշվապահություն է 

ներկայացնում դասախոսների ամսական ծանրաբեռնվածության փաստացի կատարողականի, 

ինչպես նաև բաց թողնված լսարանային մուտքերի վերաբերյալ տեղեկություններ, 

3.12. լուծում է ֆակուլտետի կանոնադրությունից բխող և ֆակուլտետի ուսումնամեթոդական, 

ուսումակազմակերպական և գիտահետազոտական գործունեության հետ կապված այլ հարցեր, 

3.13. իրականացնում է համալսարանի, ֆակուլտետի կանոնադրությամբ և այլ իրավական ակտերով 

նախատեսված գործառույթներ, կատարում ռեկտորի հանձնարարականները, 

3.14. ռեկտորի հաստատմանն է ներկայացնում ֆակուլտետի խորհրդի կազմում կատարվող ընթացիկ 

փոփոխությունների վերաբերյալ առաջարկություններ. 

3.15. կիսամյակների քննաշրջանների ավարտից հետո կազմում  է հաշվետվություններ առկա և հեռակա 

ուսուցման բակալավրիատի և մագիստրատուրայի ուսանողների առաջադիմության վերաբերյալ, որի 

արդյունքները հրապարակում է ռեկտորատի համապատասխան նիստում, 

3.16. մասնակցում է ռեկտորատի, գիտական խորհրդի նիստերին և ուսումնամեթոդական գործունեության 

այլ միջոցառումների 

3.17. յուրաքանչյուր տարվա համար կազմում է տարեկան աշխատանքային պլան, 

3.18. ներկայացնում է հաշվետվություն (համաձայն սահմանված ընթացակարգի) ֆակուլտետի 

գործունեության վերաբերյալ, 

3.19. հոգածությամբ է վերաբերվում Համալսարանի հոգևոր և նյութական արժեքներին, 

3.20. ենթարկվում է Համալսարանի ներքին կարգապահական կանոններին, պահպանում աշխատանքային 

էթիկայի նորմերը: 

4. Իրավունքներ 

Ֆակուլտետի դեկանը իրավունք ունի. 

4.1. մասնակցելու ԲՈՒՀ-ին վերաբերող հարցերի քննարկմանը և լուծմանը,  

4.2. օգտվելու գրադարանների տեղեկատվական պահոցների, ուսումնական և գիտական 

ստորաբաժանումների, ինչպես նաև սոցիալ-կենցաղային, բուժական և կառուցվածքային այլ 

ստորաբաժանումների ծառայություններից,  



4.3. ունենալու կազմակերպական և նյութատեխնիկական պայմաններ մասնագիտական գործունեության 

համար,  

4.4. օրենքով սահմանված կարգով բողոքարկել ղեկավարության հրամանները և կարգադրությունները:  

 

5. Պատասխանատվություն 

Ֆակուլտետի դեկանը, ՀՀ օրենսդրությանը համապատասխան, պատասխանատվություն է կրում՝ 

5.1. Համալսարանի ղեկավարության հանձնարարությունների, ինչպես նաև սույն պաշտոնի անձնագրով 

իրեն վերապահված պարտականությունների չկատարման կամ ոչ պատշաճ որակով կատարելու 

համար, 

5.2. իրեն վերապահված լիազորությունների չկատարման, ոչ պատշաճ կատարման կամ վերազանցման 

համար, 

5.3. իր պարտականությունների կատարման ընթացքում թույլ տված իրավախախտումների համար, 

5.4. իր գործունեության կամ անգործության արդյունքում Համալսարանին նյութական վնաս պատճառելու 

համար: 


